
1214/1215 – ¿Cómo planificamos nuestras clases para motivar al alumnado? 

(Nola planifikatu gure eskolak ikasleak motibatzeko?)  

  

Montserrat Vilá Santasusana– Universidad Autónoma de Barcelona  

  

Ikastaro hau ikasgelako jarduera, ikasleen jarrerak, hizkuntzaren gaitasunen ikuspegia eta 

metodologia aktiboei buruzko gogoeta-prozesuen sustapena hobetu nahi dituzten euskara-

irakasleei zuzenduta dago. Ikastaroa oso praktikoa izango da eta bereziki parte-hartzailea.   

 

Ikasgela (www.irakasbil.eus > NIRE IKASTAROAK)   

  

Matrikula egin ostean, ataritik plataforma barrura sartu, dagozkizun erabiltzaile-izena eta 

pasahitza idatziz. Ikasgela “Nire ikastaroak” sailean aurkituko duzu.   

  

  

Helburu orokorra 

  

Ikastaroaren helburua da ahozko eta idatzizko jardueren planifikazioaz gogoeta egitea, betiere xede 

izanik ikaskuntza testuinguraturik antolatzea eta ikasleak gure klaseetara joan daitezen sustatzea. 

Beraz, helburua da eskolak nola eman pentsatzea, bai hizkuntza-edukiak sistematizatu eta 

dosifikatzeari begira, bai jarduera edo ikasgelako kudeaketa berbideratzeko aukera izan dezagun, 

baldin eta aurreikusitakoa behar bezala ez doala ikusten badugu. Azken batean, klaseak ikasle 

guzti-guztien inplikazioa lortzeko moduan planifikatu behar dira, baita hizkuntzaren erabilerarekiko 

jarrera positiboak eragiteko ere. 

 

 

Helburu operatiboak 

 

- Ulermenaren eta adierazpenaren interrelazioa aztertzea. 

- Edukiak dosifikatzeaz eta ikasgelan ikasteko moduei buruz hausnartzea. 

- Ikasgelaren kudeaketan, zenbait jarduera eta zirkuitu planifikatzea, ahozko nahiz idatzizko 

genero diskurtsiboen ikaskuntza helburu. 

- Klaseen planifikazio didaktikorako irizpideak eskaintzea. 

Edukiak 

  

1. Ulermenaren eta adierazpenaren arteko interrelazioa 

2. Edukien dosifikazioa: zirkuitu didaktikoak ikasgelan 

3. Genero diskurtsibo narratiboak planifikatzea 

4. Planifikazio didaktikoaren baitako elementuen analisia: ikasgelaren kudeaketa 

5. Azalpenezko genero diskurtsiboen planifikazioa: ahozko elkarreraginetik azalpenera 

6. Planifikazio didaktikoan kontuan hartzeko elementuei buruzko sintesia-hausnarketa 

7. Iruzkin bibliografikoa 

8. Planifikazio didaktikoa: proposamenei buruzko gogoeta 

 

Metodologia  

  

Ikastaroaren ikuspegia praktikoa da, oso parte-hartzailea eta ikasgelako jarduerak nahiz ikasleek 

hizkuntzaren aurrean dituzten jarrerak hobetzera bideratutakoa. Ikastaroan zenbait jarduera 

proposatuko dira, eta, ondoren, planifikazio didaktikoaren ikuspuntutik aztertuko dira. Ondorioz, 

irakasleek ikasgelan testuinguraturik erabiltzen dituzten estrategia metodologikoei buruzko gogoeta 

egingo dute: bai ikasle bakoitzaren egoerara egokitzeko estrategien gainean, baita taldearen 

kohesioari nahiz hizkuntza ikasteko interesari eustekoen gainean ere.   

 

Ebaluazioa  

 

Bertaratutako irakasleek proposamen didaktiko baten planifikazioa aurkeztuko dute, prestakuntza-

saioetan emandako irizpideetatik abiatuta. Honela baloratuko da, proposatutako helburuak lortzeko 

irizpideari jarraikiz: 

 

 A (Oso jarduera ona, eskuratutako ezagutzei berrikuntzak eta originaltasuna eransten 

dizkie.)  

 B (Jarduera ona, proposatutako helburuak kalitatez landu direla adierazten du.)  

 C (Jarduera zuzena.)  

 D (Proposatutako helburuak gainditu ez izana adierazten du.).  

 E (Proposatutako helburua erdiesten parte hartu ez izana adierazten du.)  

 

Ikastaroa gainditzeko beharrezkoa da:   

 proposatutako jarduera egitea eta horretan gutxienez C kalifikazioa lortzea   

 asistentzia % 80koa baino handiagoa izatea 

